
				এই পাতাটির মুদ্রণ সংশোধন করা প্রয়োজন। 
মাঘ ১২৮২ |
মেহের আলি।
মেহের আলিও ভৃত্যগণ লইয়া চলিয়া গেলেন। তিনি পুত্রকে না দেখিয়া অনি
ষ্টপাত আশঙ্কায় এতদূর এসেছিলেন।
শত্রুই হউক, তথাপি একজন নরের হত্য
নিবারণ করিলেন ভাবিয়া হৃষ্টমন হইয়৷
গেলেন ।
সেই রজনীর অৰ্দ্ধভাগে কুলগ্রামের
দক্ষিণ মাঠের মধ্যে যে এক ক্ষুদ্র সমাধি |
স্থল আছে, তাহার উপর তিন জন ব্যক্তি জ্যোৎস্নালোকে উপবিষ্ট ছিল। এক জন ঐ আসগর আলি মোক্তার, আর এক
জন তাহার ভ্রাতুপুত্র ফজর আলি এবং |
তৃতীয় আসগরের দলস্থ স্বাক্ষী বাকর আলি। আসগর কহিল “ আমীর আলি মৌলভির সর্বনাশ না করিলে আমার
পৃথিবীতে থাকায় সুখ নাই, আমি মনে
মনে প্রতিজ্ঞা করিয়াছি তাহার ভিটায়
পুষ্করিণী দিব ; সর্ব্বস্ব আত্মসাং করিব, তাহার স্ত্রীকে কাড়িয়া লইব এবং তাহার দুর্দ্দান্ত বালক মেহের আলির প্রাণবধ করিব ; যদি তোমাদের বল বুদ্ধি থাকে, সাহস থাকে, আমার সহিত সত্য কর, শপথ কর । " বাকর কহিল “ ও ভাই মোক্তার তুমি জান মৌলভির বিরুদ্ধে স্বাক্ষ্য দিয়াই আমার শরীর, আর তোমার প্রসাদেই আমার সংসারমুখ। আমাকে তুমি যাহা, বলিবে অনাপত্তিতে করির
|াহার কোন সন্দেহ নাই। কিন্তু মৌল
ভিয় বাদী গুলি আমায় দিবে ?.” আ
হলদে হী হী করির বাকর হাসিল, জ্যোৎস্নায় তাহা বিকট দেখাইতে লাগিল।
মোক্তার কহিল যদি আমার আশ্রয়ে
থাক, তোমার কোন আশা অপূরণ থাকিবে না । এক্ষণে ফজর আলি কি বল ? "
চাচা ! তোমার অবমাননা যে করেছে, তোমার প্রাণবধ করিতে যে উদ্যত হইয়াছিল, সে কি আমারও পরম শত্রু নহে? আমার একটা ভিক্ষা (তুমি শ্বশুর হও রাগ করিও না ) শুনেছি আমীর আলি মৌলভির ভাবী পুত্র-বধু মেহেরউল্লিস। নাকি বড়ই সুন্দরী ও বিদ্যাবতী ; আমি তোমার কন্যা আমীর জানকে অবহেলা করিব না, তবে মেহেরকে নিকাহা করিতে পাই এমন করিবে। ” আসগড় ঈষৎ হাসিয়া কহিল এর জন্য এত কেন । সে তোমারই রহিল। আর বিষয় কার্য্য জন্য কি এক কন্যার অনুরোধ কেছ মানে ? প্রতিজ্ঞার জন্য, প্রতিপত্তির জন্য,
শত কন্যা বলি দেওয়া যায়। "
তখন তিন জনে আপন আপন দক্ষিণ হস্ত একত্র করিয়া একটী গোরের উপর রাখিল। বাম হস্তে মুখ ও দাড়ী বুলাইয়া কলমা পড়িল এবং কছিল “ আমরা যদি যথার্থ মুসলমান হই ও যথার্থই গোলামনবী পীরের আওলাদ হই, এই পীর সাহেবের গোর স্পর্শ করিয়া শপথ করিতেছি, তিন জনে একমন্ত্রীওএকহৃদয় হইব, আমীর আলি মৌলভির সর্ব্বস্ব নাশও সবংশ ধ্বংশ করিব, করিব, করিব, করিব।” তিন জনে গভীর নার
8Q○
তোমায় আমায় কি ভিন্ন ? ]

